
Abstract 

  Language is the core of every nation’s culture. In this article argues that the 

preservation of language determines the development and future of a nation. Language 

unites people, educates them, teaches them, preserves their traditions and customs. In 

addition, it was noted that in raising the international prestige of our native language, 

adding it to the list of languages developed on the basis of national and universal 

concepts, each of us must approach our language with deep respect. 

Аннотация: Тил ҳар бир миллат маданиятининг ўзагидир. Мазкур мақолада тилнинг 

сақланиши халқ тараққиѐти ва келажагини белгилаши ҳақида фикр юритилган. Тил 

халқни бирлаштиради, тарбиялайди, ўқитади, урф-одат, аньаналарини сақлайди. Бундан 

ташқари, она тилимизнинг халқаро миқѐсдаги обрў-эътиборини юксалтиришда, уни 

миллий ва умумбашарий тушунчалар асосида тараққий этган тиллар сафига қўшишда ҳар 

биримиз тилимизга чуқур ҳурмат билан ѐндашимиз кераклиги айтиб ўтилган.   

 

Калит сўзлар: Тил,  маданият,  мулоқот,  урф-одат, давлат, фойдали, жаҳон, муқаддас. 

 

Миллатларни миллатлардан ажратиб турувчи асосий белгилардан бири ҳам 

тилдир. Дунѐда ҳар бир xалқнинг ўз тили унинг бебаҳо бойлиги, ифтиxори ҳисобланади. 

Ҳикматли сўзлар, шеъру достонлар, қўшиқлар аввало бирор бир миллатнинг она тилида 

дунѐга келади. Миллат бор экан, унинг тили ҳам яшайди, тили яшар экан у миллат бошқа 

миллатлар орасида ўз нуфузи, обрўсига эга бўлади. Ер юзида жуда кўп давлатлар бор. 

Улар ўз давлат тилига эга. Тил — давлат тимсоли, мулки. Дунѐдаги барча халқлар 

ўзининг миллий расмий тилига эга деб айтолмаймиз. Чунки бу халқнинг миллий 

мустақиллиги билан боғлиқ. Мутахассисларнинг сўзларига қараганда, бугунги кунда ҳар 

икки хафтада битта тил йўқолиб бормоқда. Бу ўз навбатида ўша тилда сўзлашувчи 

халқларнинг йўқолишини англатади. ЮНЕСКО вакилларининг сўзларига қараганда, 

қачонлардир одамлар сўзлашадиган тилларнинг сони 7 мингдан 8 мингтагача етган бўлса, 

бугунги кунда сайѐрамизда 6 мингта тил мавжуд бўлиб, уларнинг 90 фоизи йўқолиб 

кетиш арафасида  турибди. Бу асосан цивилизация туфайли маданиятидан айрилаѐтган 

кам сонли миллатларнинг тилларидир. Бу тилларда сўзловчи аҳолининг  айримлари 

ѐзувга эга бўлса, айримлари бундан бебаҳрадир. Масалан, Африка тилларида сўзлашувчи 

аҳолининг 80 фоизи ҳамон ўз ѐзувларига эга эмас. Минглаб тиллардан таълим тизимида 

фойдаланишнинг имконияти йўқ. Интернетдан фойдалана олмайдиган тиллар ҳақида-ку 

айтмаса ҳам бўлади. Чунки янги технологияларнинг ривожланиши туфайли айрим 

халқлар ўз тилларидан кўра замонавий тиллардан фойдаланишга мажбур бўлмоқда. Бугун 

Интернет тилининг 81 фоизи инглиз тилига тўғри келади. Тўғри, авваллари ҳам тиллар 

пайдо бўлган, муаммолада бўлиб, маълум вақтдан сўнг йўқ бўлиб кетган. Лекин 

ҳозиргидек тилларнинг жадаллик билан йўқолиши  тарихда  кузатилмаган. Йўқолиб 

кетиш ҳавфида бўлган тилларнинг сақлаб қолиш йўлида амалга оширилаѐтган саъй-

ҳаракатларнинг асосий мақсади ҳам маданиятлар ва тиллар хилма-хиллигини 

таъминлашдан иборатдир. Чунки айнан тил туфайли халқ ва элатларнинг маданияти, 

урф-одатлари сақланиб қолади, сайѐрамизда яшаѐтган халқларнинг ўтмиши ва маданияти 

ҳурмат қилинади. Тилшунослар йўқолиб кетиш арафасида турган тилларни сақлаб 

қолишнинг имкониятлари ҳозирча қўлдан бой берилмаганини айтишади. Тилларни сақлаб 

қолиш учун эса, БМТ экспертларининг фикрича, бу тиллардан таълим тизимида кенг 

фойдаланишни йўлга қўйиш керак. 

Бугунги кунда дунѐда 6809 та тил мавжуд бўлиб, уларнинг тенг ярми саккизта 

давлат – Мексика, Индонезия, Камерун, Бразилия, Ҳиндистон, Хитой, АҚШ ва Россия 

ҳиссасига тўғри келади. Энг кўп тилли мамлакат сифатида Ҳиндистон тан олинади. Бу 

мамлакатда аҳоли 845 тил ва лаҳжада сўзлашади. Иккинчи ўринда эса 600та тил ва 

шевада сўзлашувчи Папуа — Янги Гвинея туради. Сайѐрамизда энг кўп аҳоли 

сўзлашадиган тил сифатида хитой, инглиз ва испан тиллари тан олинган. Биринчи 

ўнликка ҳинди, бенгал, араб, португал, немец, рус ва  япон тиллари ҳам киритилган. 

Жахон тилларининг атиги 4 фоизи Европа қитьасига тўғри келса-да, энг кўп сўзлашувчи 

тилларнинг тенг ярми ―кўҳна қитьа‖да экани маълум бўлди. 341 миллион киши инглиз 

тилини она тили сифатида тан олади, бироқ яна 350 миллион киши бу тилни иккинчи она 

тили сифатида кўришини маълум қилган. Вазиятни ўрганаѐтган кузатувчиларнинг 

фикрича, фойдаланувчилар сони бўйича айни дамда инглиз тили етакчилик қилаѐтган 

бўлса, XXI аср ўрталарига бориб, хитой тили асосий тил бўлиб олиши мумкин. 

Мавжуд тилларининг 90%нинг ҳар биридан 100.000 аҳоли фойдаланади. Мана 

шунинг ўзиѐқ бу тилларнинг келажаги қоронғулигидан далолат беради. Бугунги кунда  

357 тилда атиги 50 нафар киши сўзлашар экан. 46 тилдан эса атиги бир кишининг 

фойдаланиши айтилади. Уларнинг ўлими билан бу тиллар ҳам йўқолади. Олимларнинг 

фикрича, тил яшаб қолиши учун ундан камида бир миллон киши сўзлашиши керак экан. 

Бироқ бундай тиллар дунѐда атиги 250 тадир. Ўзбек тили ҳам мана шу 250танинг ичида 

экани қувонарли, албатта. 

Она тилимизни ―ўзбек тили‖ деб аташ XIX аср бошларида анъанага айланди. Бунга 

қадар она тилимиз ―туркий тил‖, ―чиғатой тили‖, ―сарт тили‖ каби номлар билан 

юритилган. Бунинг ўзига яраша сабаблари мавжуд, албатта. 

XIX аср охири, XX aср бошларида маърифат йўлбошчилари тилни маънавиятдан 

айро тасаввур қилиб бўлмаслигини, халқнинг тили унинг руҳи, ўзлиги, миллат қиѐфасини 

ўзида акс эттирувчи, маънавий-маърифий даражасини ифодаловчи мезон эканлигини 

чуқур англаган ҳолда  тилимиз мустақиллиги учун курашдилар. Бу борада Бухорои 

шарифнинг улуғ фарзанди Абдурауф Фитрат ва унинг издошлари Боту, Элбек 

кабиларнинг фидойиликлари авлодларга ибратдир. 

Тилни асраш, ривожлантириш – миллатнинг юксалиши демак.  Ўзбекистон 

Республикасининг ҳам ўз давлат тили бор. Ўзбекистон Республикаси Конституциясида 

давлат тилининг мақоми ҳуқуқий жиҳатдан мустаҳкамлаб қўйилди. Яъни ўзбек тили 

мустақил давлатимизнинг Байроғи, Герби, Мадҳияси қаторида турадиган, қонун йўли 

билан ҳимоя қилинадиган муқаддас давлат рамзига айланди. Бу ҳақда республикамиз 

Конституциясининг 4-моддасида шундай дейилган: ―Ўзбекистон Республикасининг давлат 

тили ўзбек тилидир‖. Бундан  28 йил  муқаддам ўзбек тилига давлат тили мақоми 

берилган эди. Бу ўз даврида том маънода оламшумул воқеа бўлди. 

  Тил – миллат қиѐфасининг бир бўлаги. Она тили – миллатнинг руҳи. Тил – 

миллатнинг маънавий бойлигидир. Тил нафақат муаммола воситаси – балки халқнинг 

маданияти, урф-одати, унинг турмуш тарзи, тарихидир. Турли халқларнинг тилларига 

ҳурмат эса ўз навбатида ўзаро тушунишни, мулоқотларга имконият яратади. Тилларни 

сақланиб қолиши учун эса бу тилларни қўллаб-қувватлаш зарурдир. Айнан тил туфайли 

инсоният у ѐки бу халққа мансублигидан фахрланиб яшайди. Барча тилларни тан олиш ва 

ҳурмат қилиш тинчликнинг бирдан бир кафолатидир. Шу сабабли ҳам ҳар бир халқ ўз 

тили сақланиб қолиши учун ҳаракат қилади. Тилларни сақлаб қолиш бу ўша халқнинг 

маданияти, урф-одати, расм-русумларининг сақланиб қолинишини   англатади. Чунки, 

халқ тақдири тил тақдири билан бевосита боғлиқ. Тил ҳар бир миллат маданиятининг 

ўзагидир. Шу сабабли ҳам тилнинг сақланиши халқ тараққиѐти ва келажагини 

белгилайди. Тил халқни бирлаштиради, тарбиялайди, ўқитади, урф-одат, аньаналарини 

сақлайди. Шундай экан, она тилимизнинг халқаро миқѐсдаги обрў-эътиборини 

юксалтиришда, уни миллий ва умумбашарий тушунчалар асосида тараққий этган тиллар 

сафига қўшишда ҳар биримиз тилимизга чуқур ҳурмат билан ѐндашимиз керак.  

Она тилим - янги довонинг муборак бўлсин! Юртбошимизнинг халқаро даражадаги 

тадбирда бутун жаҳон ҳамжамияти олдида ўзбек тилида нутқ сўзлашингиз, дунѐда ўзбек 

деган халқ борлигини, миллат борлигини, унинг жозибадор тили борлигини намойиш 

этиш билан бир қаторда, халқининг тинчлиги ва осойишталиги, фаровон ҳаѐт кечириши 

учун ўз элига фидоий, ўзбекнинг чин фарзанди Ўзбекистонни бошқараѐтганлиги яна бир 

бор ўзининг амалий ифодасини топди. Шубҳасиз, бу ҳар биримизга, фахр-ифтихор бахш 

этиши билан бир қаторда, қайси касб эгаси ва қандай лавозимда бўлишимиздан қатъий 

назар, ўзбек тилини ғуруримиз, миллатимизнинг руҳи сифатида қадрлаш ва уни асраб-

авайлашга даҳлдорликни ҳис этишга чақирди. 

